
Seduta tal-25 ta' April, 2008

Citazzjoni Numru. 43/2008

Alfred u Carmen mizzewgin GALEA
VS
Saviour PISANI
[I-Qorti:

Rat ir-Rikors imressag minn Saviour Pisani fis-16 ta’
Jannar, 2008, li bih u ghar-ragunijiet hemm imfissra talab
li din il-Qorti (a) thassar il-Mandat ta’ Sekwestru
kawtelatorju Numru 1921/07 mahrug kontrih mill-intimati
ezekutanti mizzewgin Galea fil-21 ta’ Dicembru, 2007
ghall-finijiet tal-artikolu 836(1)(¢) u (f) tal-Kapitolu 12 tal-
Ligijiet ta’ Malta; (b) tordna u tikkundanna lill-istess
mizzewdin Galea jhallsuh penali ghall-finijiet tal-artikolu
836(8) tal-istess Kodici; u (¢) fkaz li ma ssibx li ghandha
thassar I-imsemmi Mandat, |li torbot lill-istess mizzewgin
Galea biex iressqu garanzija tajba ghall-finijiet tal-artikolu
838A tal-Kodici;

Rat id-degriet taghha tat-23 ta’ Jannar, 2008, li bih ordnat
in-notifika lill-intimati ezekutanti u appuntat ir-Rikors ghas-
smigh tas-6 ta’ Frar, 2008;

Rat li l-intimati ezekutanti, ghalkemm notifikati kif imiss bil-
mezz tal-pubblikazzjoni u tal-affissjoni ghall-finijiet tal-
artikolu 187 tal-Kap 12 tal-Ligijiet ta’ Malta, naqgsu li
jressqu Twegiba jew li jidhru quddiemha meta r-rikors
issejjah;

Semghet it-trattazzjoni tal-avukat tar-rikorrent ezekutat;

Rat id-degriet taghha tas-16 ta’ April, 2008, li bih halliet ir-
Rikors ghall-provvediment;

Ikkunsidrat:

llli din hija azzjoni mahsuba tant I-artikolu 836 tal-Kapitolu
12 tal-Ligijiet ta’ Malta. Mit-talbiet li ghandha quddiemha I-
Qorti, ir-rikorrent gieghed jipprova jnehhi minn fuqu ghal
kollox I|-effetti ta’ Mandat ta’ Sekwestru kawtelatorju li |-
intimati hargu kontrih fil-21 ta’ Dicembru, 2007. ll-Mandat
inhareg dwar kreditu pretiz ta’” hamest elef u lira Maltija
(Lm 5,001)' fuq il-kawzali ta’ “sabiex jigi kawtelat I-
ammont pretiz fil-kawza fl-ismijiet premessi (726/07JRM)".
[I-Mandat inhareg dak inhar stess li tressaq, u gie notifika
lil erba’ sekwestratarji, Ikoll banek kummerc¢jali;

llli r-rikorrent ezekutat iqis li I-imsemmi Mandat ghandu
jitwaqqa’ ghaliex jghid li I-Mandat inhareg b’mala fidi, bi
frugha u biex idejjaq u dan billi I-ammont li fuqu I-intimati
jibnu I-pretensjonijiet taghhom ghall-finijiet tal-kawza i
huma jsemmu fl-istess Mandat diga’ jinsab kawtelat kif
imiss bis-sahha ta’ garanzija bankarja li I-istess rikorrent
ressaq fl-atti ta’ Mandat kawtelatorju iehor” mahrug kontrih
mill-istess intimati Galea (u wkoll mahrug b’rabta tal-
pretensjonijiet taghhom fl-istess kawza);

[lli I-intimati ma merew xejn minn dak li r-rikorrent jilminta
minnu. Ghalkemm lagghu n-notifika ta’ dawn I-atti, langas

1 € 11,648.20 fi flus tal-lum
2 Sek 1323/07 mahrug fis-7 ta’ Settembru, 2007

biss dehrilhom Ili kellhom jidhru quddiem il-Qorti biex
ifissru ghamilhom;

[lli r-ragunijiet imressqin mir-rikorrent bhala dawk i
ghalihom huwa qieghed jitlob ir-rimedji msemmijin fir-
rikors tieghu huma: (a) li I-garanzija moghtija tista’ titgies
bizzejjed®; u (b) minhabba |i fic-¢irkostanzi ma huwiex
ragonevoli, mehtieg jew gustifikabbli li I-Mandat jinzamm
fis-sehh*;

llli, b’zieda mat-talba ghat-thassir tal-Mandat, ir-rikorrent
gieghed jitlob ukoll li l-intimati ezekutanti jigu ordnati
jhallsu penali® u li jaghtu garanzija xierqa®, fiz-zmien li I-
Qorti taghtihom, biex taghmel tajjeb ghall-hlas tal-penali u
ghad-danni u l-imghax li 'l quddiem huma jistghu jigu
kundannati jhallsu lir-rikorrent ezekutat. Uhud minn dawn
it-talbiet huma alternativi ghall-ewwel talba, ghaliex huwa
owvju li jekk kemm-il darba tintlaga’ I-ewwel talba, ma jkun
hemm |-ebda htiega Ii Il-intimati ezekutanti jigu ordnati
jressqu |-garanzija;

I, kif inghad bosta drabi fi pro¢eduri bhal dawn, l-istharrig
li ghandha taghmel il-Qorti huwa biss wiehed prima facie
u dan ghaliex il-mertu jmissu jigi mistharreg fil-kawza
proprja bejn il-partijiet’. Ghalhekk, hija I-fehma tal-Qorti i
m’ghandhiex tifli fil-mertu I-kwestjonijiet li nqalghu bejn il-
partijiet ukoll f'dan l-istadju, liema ezercizzju huwa mholli
meta din il-Qorti tisma’ I-kawza fil-waqt xieraq taghha. Fil-
kaz li I-Qorti ghandha quddiemha, jidher li r-rikorrent
sejjes bicca sewwa mill-kaz tieghu fuq I-interpretazzjoni
tal-kuntratt tal-kirja. Dan, kif sewwa qal |-gharef difensur
tal-intimati fir-Risposta u wkoll fit-trattazzjoni, huwa kollu |-
mertu dibattut bejn il-partijiet u ghalhekk ma jmissux jitgies
mill-Qorti fdan I-istadju.  1l-Qorti tagbel ma’ din is-
sottomissjoni, u sejra togghod biss fuq dak li mad-daqga
t'ghajn jidher mill-atti bla ma tghaddi I-ebda gudizzju fuq xi
aspett tal-mertu;

% Art. 836(1)(e) tal-Kap 12

* Art 836(1)(f) tal-Kap 12

® Art 836(8) tal-Kap 12

® Art 838A tal-Kap 12

" Ara P.A. RCP 7.2.2001 fil-kawza fl-ismijiet Visa Investments Ltd. vs Blye Engineering
Co. Ltd

llli issa |-Qorti sejra tghaddi biex tqis I-aspetti ta’ dritt li
jsawru I-kaz. Ghandu jinghad li dak li [-Qorti trid tasal
ghalih fdin il-pro¢edura hu li tistharreg li r-rekwiziti mitluba
mil-ligi ghall-hrug tal-Mandat jidhru mill-att innifsu u li dan
ma nharigx b’mod abbuziv®;

[lli r-rikorrent isemmi zewq kawzali li dwarhom jistenna li t-
talbiet tieghu jigu megjusa:

A) L-ewwel kawzali hija dik tal-ezistenza ta’ garanzija
xierga ohra biex taghmel tajjeb ghall-pretensjoni ta’ min
talab il-hrug tal-Mandat [Art. 836(1)(¢)]. Ir-rikorrent jghid li
din il-garanzija alternativa ghall-pretensjonijiet tal-intimati
ezekutanti tinsab fl-ghamla ta’ garanzija bankarja
mizmuma taht l-awtorita’ tal-Qorti permezz ta’ ¢edola ta’
depozitu li l-istess rikorrent kellu jressaq biex ikun jista’
jitlob il-hrug ta’ Kontro-Mandat dwar Mandat kawtelatorju
iehor li l-istess intimati hargu kontrih matul Settembru tal-
2007,

i fil-fatt jirrizulta li fis-7 ta’ Settembru, 2007, I-intimati
ezekutanti kienu kisbu |-hrug ta’ Mandat ta’ Sekwestru
kawtelatorju® sewwasew bil-kawzali dikjarata “sabiex jigi
kawtelat |-ammont pretiz fil-kawza fl-ismijiet premessi
(726/07JRM)”. Din hija I-istess kawzali li I-intimati jsemmu
fi-Mandat mahrug fil-21 ta’ Dicembru, 2007, |i r-rikorrent
issa gieghed jitlob it-thassir tieghu. Biex imewwet |-effeti
ta’ dak il-Mandat, ir-rikorrent kien ressaq garanzija
bankarja b’¢edola ta’ depozitu fit-30 ta’ Novembru, 2007*°.
Bis-sahha ta’ hekk, huwa kiseb il-hrug tal-Kontro-Mandat
relattiv dak inhar stess™. Minbarra dan, fil-21 ta’
Novembru, 2007, din il-Qorti'* kienet lagghet talba tal-
istess rikorrenti biex thassar Mandat ta’ Sekwestru
kawtelatorju iehor'® li I-intimati kienu diga’ kisbu qabel
dwar l-istess pretensjonijiet. Kienet ukoll imponiet kontra I-
intimati I-kundanna tal-hlas ta’ penali;

& Kumm GMA 23.6.1994 fil-kawza fl-ismijiet Paul Hili et Dr. Joselle Farrugia noe et
(mhix pubblikata)

° Nru. 1323/07 Dok “SP1”, fpagg. 4 — 6 tal-atti ta’ dan ir-rikors

Dok “SP2”, fpagg. 7 — 8 tal-atti ta’ dan ir-rikors

1 K?Mand. 1796/07 Dok “SP3”, fpagg. 9 — 10 tal-atti ta’ dan ir-rikors

2 Rik Nru. 939/07JRM

'3 Nru 980/07 mahrug fl-4 ta’ Lulju, 2007

llli dwar il-kawzali tal-garanzija xierqa ohra jrid jintwera li
tali garanzija trid tkun tinstab fi hdan I-istess persuna
ezekutata, u dan, generalment, minn stharrig tal-gid li hija
jista’ jkollha, ukoll jekk tali garanzija hija kostitwita “bil-
hrug ta’ att kawtelatorju iehor”. Kreditu li jista’ jkun dovut
lill-persuna ezekutata minn terza persuna ma jammontax
bhala garanzija adegwata fil-konfront ta’ intimat ezekutat
iehor'®. 1zda, min-naha l-ohra, I-bizgha li I-gid alternativ i
jitressaq bhala garanzija jista’ jintuza mid-debitur ezekutat
biex jiggarantixxi xi obbligazzjoni ohra m’ghandhiex,
wahedha, sservi biex tirrendi dak il-gid bhala mhux xieraq
bhala garanzija alternativa ghall-pretensjoni tal-
ezekutant™. Wara kollox, il-Qorti tista’ dejjem torbot lil min
iressaq il-garanzija alternativa xierqa biex ma jaghmel
xejn dwar dak il-gid li bih jista’ jnaqqas jew ixellef is-sahha
ta’ dik il-garanzija. Dak li huwa mehtieg fil-garanzija
alternattiva msemmija huwa li din trid tkun wahda soda u
¢ara u tkun tikkonsisti fi flus li jkunu disponibbli jew f'assi
fagilment rejalizzabbli'®;

llli, fmaterja ta’ garanzija xierqa alternativa, I-piz tal-prova
li jezisti gid iehor li jista’ jaghmel tajjeb ghall-pretensjonijiet
tal-intimat ezekutant jaga' biss fuqg il-parti ezekutata
rikorrenti’:

llli, fil-kaz prezenti, r-rikorrent ressaq prova li turi li tali
garanzija alternativa hija rabta ta’ garanzija bankarja i
titkellem sewwasew dwar il-pretensjonijiet tal-intimati fil-
kawza li huma fethu kontra r-rikorrent. Fil-fehma tal-Qorti,
tali garanzija hija ghal kollox bizzejjed u ta’ min jorbot
fugha;

llli fid-dawl ta’ dawn il-kunsiderazzjonijiet, il-Qorti ssib |i r-
rikorrent sehhlu juri li ghandu raguni tajba biex il-Mandat
ta’ Sekwestru manrug kontrih jithassar, u l-ewwel talba
taghha sejra tintlaga’;

 Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

5 Ara P.A. TM 5.6.2003 fl-atti tal-Mandat fl-ismijiet Emanuel Sammut et vs Josephine
Sammut

8 p A, TM 20.2.2003 fl-atti tal-Mandat fl-ismijiet Ranger Company Limited vs Euro
Imports Limited

7 Ara P.A. GC 3.8.2001 fl-atti tal-Mandat fl-ismijiet Dr. Tonio Fenech noe vs Dr. Patrick
Spiteri pro et noe et

lIli huwa bizzejjed li tirrizulta mqgar raguni tajba wahda
minn dawk mahsuba fl-artikolu 836(1) tal-Kap 12 biex il-
Qorti tista’ taghti provvediment fuq rikors imressaq
guddiemha f'dan is-sens, u ghalhekk mhuwiex mehtieg i,
f'dan il-kaz, il-Qorti tistharred ukoll il-kawzali I-ohra li fugha
r-rikorrent talab it-thassir tal-Mandat;

llli r-rikorrent talab ukoll zewd rimedji alternativi ghat-
thassir tal-Mandat ta’ Sekwestru tant ezami. Talab I-
ewwelnett il-kundanna tal-intimata ezekutanti ghall-hlas ta’
penali; u talab ukoll it-tgeghid min-naha tal-intimati
ezekutanti ta’ garanzija xierga biex taghmel tajjeb ghad-
danni li l-istess rikorrenti jista’ juri li jkun garrab minhabba
I-Mandat. 1l-Qorti, ladarba sabet ragunijiet tajbin bizzejjed
biex thassar ghal kollox I|-effetti tal-Mandat, jifdlilha tqis
biss jekk hemmx I-estremi ghall-kundanna tal-intimati
ezekutanti ghall-hlas tal-penali;

llli dwar il-kwestjoni tal-impozizzjoni tal-penali, irid jinghad
li din hija sanzjoni fakoltativa. II-Qorti, fid-diskrezzjoni
taghha, tista’ tagbel li tghabbi lil min ikun hareg Mandat
kawtelatorju kontra persuna, u fuq talba ta’ din, b’piena ta’
hlas ta’ penali. Minbarra |i tali impozizzjoni hija
fakultativa'®, irid jintwera ghas-sudisfazzjon tal-Qorti li trid
tkun sehhet wahda mic-¢irkostanzi mahsubin mil-ligi biex
tali sanzjoni tigi imposta. Ghalkemm il-ligi taghti lill-Qorti
diskrezzjoni jekk timponix penali, il-ligi trid li I-penali tkun
inflitta jekk jirrizultaw I-estremi mahsuba mil-ligi u tista’
taghzel biss li ma timponix tali penalita’ fkazijiet estremi
fejn is-sens ta’ gustizzja hekk jimponi*®, u dan ghaliex
penali bhal dik hija meqgjusa bhala mizura ta’ ordni
pubbliku mahsuba |i tara li tinzamm is-serjeta’ tal-
procediment gudizzjarju u tehles mill-abbuz li jista’ jsir bl-
atti kawtelatorj;

i I-ligi ssemmi erbgha (4) ¢irkostanzi f'dan ir-rigward u,
ladarba huma sanzjoni punittiva, ghandhom jitgiesu
strettament bhala tassattivi?®. F'dan il-kaz, ir-rikorrent

'8 Ara, per ezempju, P.A. RCP 30.5.2002 fil-kawza fl-ismijiet Yorkie Clothing Ind. Ltd. vs
Calleja Cremona

19 App. Civ. 13.3.2001 fil-kawza fl-ismijiet Joseph Rapa vs Raymond Sammut

% Ara P.A. TM 13.3.2003 fl-atti tal-Mandat fl-ismijiet Cole Foods Ltd. vs Euro Imports
Ltd.

gieghed isejjes il-pretensjoni tieghu fuq dik i¢-Cirkostanza
mahsuba taht I-artikolu 836(8)(d) tal-Kap 12, Ii jitkellem
dwar hrug ta’ Mandat b’malizzja jew b’ghan fieragh jew
biex idejjaq;

[lli dwar dan, ir-rikorrent jissottometti li I-intimati hargu I-
Mandat b’hazen u bi hsieb li jaghmlulu hsara ghalxejn, u
dan ghaliex huma kienu diga’ hargu Mandati ohrajn qabel
u minkejja li I-Qorti kienet diga’ qalet li I-intimati kienu
abbuzaw minn dawn ir-rimed;i;

llli dwar jekk il-Mandat inharigx b’'mod vessatorju jew ghal
raguni frivola, jinghad biss li dan ifisser li |-pro¢edura
mehuda fil-hrug tal-Mandat trid tkun wahda ta’ abbuz mid-
dritt li wiehed jadixxi ghall-Qorti ghar-rimedju®*;

llli hawnhekk il-Qorti tara li jghodd hafna I-kliem ta’ din il-
Qorti (diversament presjeduta) f'decizjoni*> moghtija fkaz
bhal dan fejn inghad li I-hrug ta’ Mandat kawtelatorju wara
li I-kreditur ikun diga hare§ mandat jew mandati ohrajn
(fejn il-kreditu tieghu jkun gie kopert bizzejjed) hu ghamil li
I-ligi trid tevita. Dan ghaliex “il-Mandati kawtelator;ji
geghdin hemm biex iservu ta’ tarka ghal min jippretendi li
hu kreditur, pero’ m’ghandhomx jintuzaw bi skop i
jweggghu jew ipattu aktar milli (biex) jikawtelaw. Anke jekk
id-diversi  Mandati i tipporovdi I-ligi  jinhargu
kontestwalment, hu dmir tal-kreditur li jsegwi |-effetti tal-
Mandati u jekk jara li gie kawtelat aktar milli mehtieg, hu
stess ghandu jiehu I-inizjattiva biex jitlob it-thassir ta’ dawk
iI-Mandati ‘zejda’”. F’dan il-kaz, gara izjed minn hekk,
ghaliex it-tieni Mandat inhareg xahar wara li r-rikorrent
kien ressaq il-garanzija bankarja u wara li din il-Qorti
kienet qablet li thassar Mandat kawtelatorju iehor manrug
gabel u sabet lill-istess ezekutanti hatja li abbuzaw mill-
proceduri kawtelatoriji;

2 Ara, per ezempju, Kumm. 24.1.1895 fil-kawza fl-ismijiet Denaro vs Page noe (Kollez.
Vol: XV.34); u P.A. RCP 31.5.2000 fil-kawza fl-ismijiet Cammast Ltd. vs Joseph E.
Gauci et

2 p.A. TM 5.6.2003 fl-atti tar-Rikors fl-ismijiet Emanuel Sammut et vs Josephine
Sammut (Rik. Nru. 1094/02)

llli I-Qorti, fdan l-istadju u fid-dawl tal-konsiderazzjonijiet
diga’ maghmula izjed il fuq, tasal ghall-fehma li jezistu ¢-
cirkostanzi biex tapplika mill-gdid fil-konfront tal-intimati
ezekutanti tali sanzjoni, ukoll ghaliex baqghu jippersistu fl-
ghamil taghhom minkejja li regghu ikkawtelaw irwiehhom
doppjament dwar l-istess pretensjonijiet. 1I-Qorti taghzel li
tiffissa tali penali fis-somma ta’ elfejn u erba’ mitt euro (€
2,400);

Ghal dawn ir-ragunijiet, il-Qorti gieghda taqta’ u tiddeciedi
billi:

Tilga’ l-ewwel talba tar-rikorrent u tordna t-thassir tal-
Mandat ta’ Sekwestru kawtelatorju numru 1921/07 fl-
ismijiet premessi mahrug kontrih fil-21 ta’ Dicembru, 2007,
fuq talba tal-intimati mizzewgin Galea;

Tilga’ t-tieni talba tar-rikorrent u tikkundanna lill-intimati
ezekutanti mizzewgin Galea jhallsuh is-somma ta’ elfejn u
erba’ mitt euro (€ 2,400) bhala penali;

Tastjeni milli tqis it-tielet talba ladarba laqghet I-ewwel
talba; u

Tordna li Il-ispejjez ta’ din il-pro¢edura jithallsu mill-
intimati ezekutanti.

Moghti kameralment illum, il-25 ta’ April, 2008.

< Sentenza Finali >

